
Zuluana, die witrenosterkoei - Cerato­
therium simum simum - is op 23 Julie 
1946 gebore en is 5 dae later na die Diere­
tuin gebring. Sy is die enigste witrenoster 
van haar ouderdom wie se geboortedatum 
korrek aangeteken is en wat nog steeds 
lewe na een-en-twintig jaar. 

Net 'n paar van die groter reptiele word 
in ons dieretuin vertoon en party van hulle 
is al taamlik oud. Die Mississippi-alligator 
is in 1920 as 'n geskenk van die Philadel­
phia Zoological Society uit Amerika ont­
vang. 'n Nyl-krokodil het gedurende No­
vember 1930 hier aangeland en is tans, op 

'n ouderdom van meer as 37 jaar, nog altyd 
in die dieretuin. 

Diere in dieretuine lewe gewoonlik lang­
er as die in die natuur; dit kan toegeskryf 
word aan die feit dat eersgenoemdes ge­
reeld gevoed word, nie nodig het om met 
ander diere mee te ding nie en dat die be­
dreiging deur roofvyande natuurlik uitge­
skakel is. Met die wetenskaplike voedings­
metodes wat deesdae in mod erne diere­
tuine toegepas word, kan diere, aldaar 
aangehou, vir langer as die gemiddelde 
leeftyd van die in die natuur, aan die lewe 
gehou word. 

Witrenoster "Zuluana" toe 
sy 1 maand oud was in 
1946 

- Foto Martin Gibbs 

"Zuluana" vandag 
- Foto Dick Wolff 

